INUIT ATAQATIGIIT &

Inatsisartuni

Aasiaat 16. februar 2017

Inatsisartut suleriaasianni § 37 naapertorlugu Naalakkersuisunut imaattunik apeqqute-
garpunga:

1. Aasiaat illogarfiata nunataani nunap iluani imeqarfeqartoq ilumoorpa?

2. Tamanna ilumoorsimasappat taava imeqarfiit nunap iluaniittut imeqarfigi-
neqarsinnaappat?

3. Qilleraluni imermik ujarlertoqarnikuua?
a. Aappiuppat; qanga qillerisogarnikuua? Aamma qanoq kinguneqarpa?

b. Naamiuppat; Naalakkersuisut imermik ujarlerlutik qillinerissamik piler-
saaruteqarnerpat?

4. Taamatut qgilleraluni imermik ujarlertoqarnissaa qanoq periarfissaqarpa?
a. Periarfissaqarpa? Tunngavissaqarpa?

b. Taamatut qilleraluni imermik ujarlertoqassagaluarpat aningaasatigut
tamanna qanoq naleqarsinnaava?

5. Uunartukasimmiit Aasiannut erngup aqqusiortoqarnissaanik Naalakkersuisut
pilersaaruteqarpat?

6. Uunartukasimmiit Aasiannut erngup aqqutissaanik ruujorersuarmik pilersits-
isogassagaluarpat tamanna qanoq naleqgassangatinneqarpa?

(Inatsisartunut ilaasortaq Peter Olsen Inuit Ataqatigit)
Tunngavilersuut:

Aasianni imeqarfiusoq illogarfimmut ganitsunnguuvoq, ukiunilu makkunani illogarfiup al-
liartornera ilutigalugu unammillernartut amerligaluttuinnarput.

Ukiuunerani imeqarfiusup tungaa annertuumik ujakkaarnermik timersorfiulluartarpoq, gamus-
suarnillu agqusiorsinnaaneq annertuumik tassuunakkut aporfilersorneqgarlunilu killilerneqgartar-
poq, angallatit motoorillit imeqgarfiup eqgaatigut angalaqqusaannginnerat pissutaalluni.

Ukiuni kingullermi Aasiaat inuttusiartoqqilerpoq alliartoqgilerlunilu. Illogarfik avannamut
kangimut taamaallaat alliartortinneqarpoq massakkullu periarfissaarukkiartulersimalluni. Taa-
maattumik piffissanngorsorinarpoq illogarfiup kujammut imeqgarfiup tungaatigut alliartortinne-
garnissaa.

Aalisakkerivipput ingerlalluarpoq, taamaattorli ilaanni imermik atuineq ilaanni kigaallatsinne-
gartariagartarpoq imeqarfiup tunniussinnaassaa ilaanni killeqalersarmat.

Taamaammat assigiinngitsorpassuartigut siunnissaq eqqgarsaatigalugu imegarfeqarfegarnerup
tungaatigut allatut aaqqiissuussisogartariagalernissaa
pisariaqalertussaavoq.

Taamatut tunngavilersuuteqarlunga apeqquteqgaatiga ingerleqqippara.



Kissaatigaraa apeqquteqaatima ullut qulit iluanni akinegarnissaaa.



